
GOUVÈNÈ CUOMO ANONSE VTS POU KREYE 200 DJÓB NAN ELAJI KATYE 

JENERAL MONDYAL LI 
 

Konpayi imobilye a chwazi New York  sou New Jersey e li pral kenbe 86 djòb    
 
 
Gouvènè Andrew M. Cuomo jodia te anonse ke VTS, yon konpayi imobliye mondyal 
komèsyal ak jesyon aktif komèsyal, ap kreye 200 djòb nan yon konpayi katye jeneral 
mondyal elaji nan Vil New York. Konpayi an ap kenbe tout 86 djòb yo ki aktyèlman 
anplas nan biwo li yo nan Midtown Manhattan. 
 
“Sa a se yon lòt egzanp sou kijan Eta New York ap pwospere pou biznis ak travay nan 
ekonomi mondyal konpetitif l,” te deklare Gouvènè Cuomo. “Eta a antyèman angaje 
pou ede sektè prive a pwospere nan fason pou kreye nouvo opòtinite pou Nouyòkè yo, 
e nou pral kontinye devlope sou pwogrè senk dènye ane ki sot pase yo pou kreye yon 
anviwonman biznis ki menm pi solid.   Mwen konplimante VTS paske li te atenn pwogrè 
enpòtan sa a, e map rete tann pou m wè konpayi a grandi ak reyisi nan ane kap vini 
yo.” 
 
Anplis pou sèvi kòm katye jeneral mondyal konpayi an, espas elaji a ap  egalman kay 
pou yon gwo pati nan talan jeni VTS avèk preske mwatye nan nouvo anboche yo kap 
travay nan domèn sa. Deplasman nan West 40th Street nan Midtown Manhattan ap bay 
VTS yo avèk preske 16,000 pye kare espas biwo, ansanm avèk opsyon pou lwe espas 
anplis nan bilding lan nan lavni.  
 
Pou ankouraje VTS kenbe katye jeneral li nan New York ak agrandi isit la, Empire State 
Development ap bay konpayi an jiska $2 milyon nan pwogram travay kredi taks 
Excelsior. Konpayi an ap kreye 200 nouvo djòb sou senk pwochen ane yo ak kenbe yo 
jiska omwen 2025, pandan egalman lap kenbe tout 86 djòb yo ki aktyèlman lokalize nan  
New York ak envesti apeprè $2.25 milyon nan nouvo biwo yo.   Anvan li te deside pou 
rete nan New York, VTS te konsidre relokalize nan  Jersey City, NJ. 
 
Nick Romito, PDG  VTS te deklare, "Gade pwosesis Empire State Development te 
mete anplas pou rekonpanse jèn konpayi yo pou delvope nan Eta New York te 
enteresan. Yo fè li vini san pwoblèm pou antreprenè a, e rezilta final la se yon 
patenarya enteresan ant konpayi nou an ak eta."  

Howard Zemsky, Prezidan, PDG & Komisyonè ESD te deklare, “Avèk yon ekonomi 
solid ak kwasans travay stab, New York se pi bon kote pou konpayi teknoloji tankou 
VTS entwodui inovasyon nan endistri imobilye komèsyal la.   200 moun ke VTS 
anpwlaye sou senk pwochen ane yo ap finalman ede kondwi efikasite ki pi nesesè nan 
mache imobilye komèsyal nou an, fè Eta vin yon pi bon kote pou lokalize yon biznis ak 
ede pou kreye menm plis djòb.” 
 
Senatè Brad Hoylman te deklare, "Konpayi teknoloji yo ap devlope nan distri Sena 
mwen an, enkli Google, Facebook ak Twitter. Mwen kontan dèske mwen wè yon lòt 
adisyon, VTS, ki pral pote 200 nouvo djòb nan sektè teknoloji a nan katye jeneral global 
yo nan Midtown Manhattan. Sa se yon gwo viktwa pou ekonomi lokal la e mwen 
rekonesan a Gouvènè Cuomo ansanm avèk Prezidan ak PDG ESD Howard Zemsky 
paske yo te ede pou fè sa reyalize." 
 
Manm Asanble Richard Gottfried te deklare, “Nou akeyi elajisman sektè teknoloji nan 
Manhattan, e nap rete tann enpak pozitif VTS ap genyen sou kominote a kòm lap 
devlope sou pwochen ane yo.  Sou lidèchip Gouvènè Cuomo, nap kontinye benefisye 
de yon ekonomi kap pwospere ak divèsifye, make pa kreyasyon travay ki konsistan.” 
 
Enfòmasyon sou VTS 
VTS se platfòm prensipal ak jesyon lokasyon aktif pou bay pòtfèy analitik nan tan reyèl 
sou pi bon pwopriyetè ak koutye konpayi yo nan mond lan.  VTS gen biwo toupatou nan 
Etazini ak United Kingdom, epi pèmèt koutye ak pwopriyetè yo jere aktivite tranzaksyon, 
idantifye tandans ak kantifye pèfòmans pòtfèy nan aparèy biwo oswa mobil. Avèk plis 
pase 2 milya pye kare sou jesyon, VTS se fòs motè dèyè endistri a kap chanje nan 
direksyon done a tan reyèl e rapidman lap vini standa mache a.  Pou w jwenn plis 
enfòmasyon, vizite vts.com.  

